
				இப்பக்கத்தில் நுட்ப மேம்பாடு தேவை
58 டாக்டர். எஸ் நவராஜ் செல்லையா
7
டி
- மனம்படுத்தும் பாடு -
N .
மனதும் தேகமும்
உடலுக்குத்தான் முதுமை வரும். ஆனால் மனதுக்கோ என்றும் இளமை, இனிமை புதுமை என்று கூறுவார்கள்.
ஒரு சிறு பள்ளத்தைத் தாண்டுவதற்கும் தேகமோ தள்ளாடும். ஆனால் மனமோ மலைகளை, கடல்களைக் கூட வேகமுடன் தாண்டும். விரைந்து பல வேலைகளைச் செய்து முடித்து விட்டு மின்னல் வேகத்தில் திரும்பும்.
மனதின் வேகத்திற்கு ஈடு கொடுக்க முடியாமல் தேகம் திணறிப்போய் விடுவதுண்டு, ஏன் இப்படி?
அது தான் அறிய முடியாத ரகசியமாகக் கிடக்கிறது. மாயமாய் மறைந்து நின்று மனம் படுத்தும் பாடு, மாறாத
பாடுதான். இருந்தாலும், அதன் வழியறிந்து நிலையுணர்ந்து நாம் பற்றிப் பழகினால் நம் வசமாக்கி விடலாம்.
எப்படி? அதில் தான் எல்லாமே அடங்கிக் கிடக்கிறது. ரத்தத்தாலும் சதையாலும் ஆன தேகம், நாளுக்கு நாள்
முதுமைக்கு ஆளாகிறது. ஆனால் மனமோ தினந்தினம் புதுப்பொலிவு கொண்டு இளமையாகி வருகிறது.

